
Algemien
De útstjoeringen fan Tsjil Tsjekt ‘Redbad, de Fryske 
kening’ binne hieltyd it begjinpunt fan de les. Nei 
oanlieding fan de útstjoering kinne de learlingen oan 
’e slach mei de opdrachtkaarten.

Alle materialen dy’t nedich binne foar de útfiering fan 
de lessen yn it projekt, binne te finen op de webside:

www.keningredbad.nl

Yn de ‘Redbad’-boks, dy’t heart by it projekt, binne de 
opdrachtkaarten en materialen fysyk te finen.

De opdrachtkaarten befetsje 3 opdrachten dy’t passe 
by it tema fan de útstjoeringen. Op alle kaarten is de 
opbou fan de opdrachten itselde:

 A. Yn petear  – prate oer it tema fan de útstjoering
 B. Doe en no  – fergelykjen fan de ferskillende tiden
 C. Undersyk  – mear ûntdekke oer it tema

Kinst alle opdrachten op de kaart dwaan, mar kinst 
ek per opdrachtkaart besjen watfoar opdrachten it 
meast passend binne foar dyn groep en dan in kar 
meitsje út ’e opdrachten. 

By guon opdrachten moatte 
de learlingen wat opskriuwe. 
Dat kin op in los bledsje 
of yn in eigen skrift. De 
oantekeningen wurde faak 
brûkt foar in petear. Der kin 
ek foar keazen wurde om de 
befiningen per opdracht yn in 
muorrekrante te ferwurkjen 
om de befiningen wat langer 
te bewarjen.  

Besjoch per opdrachtkaart 
oft it nedich is om kopyen 
fan it materiaal te meitsjen, 
bygelyks omdat de learlingen 
yn groepkes mei-inoar oan ’e 
slach geane. 

By it projekt binne ek fjouwer grutte opdrachten 
ûntwikkele. Foar de grutte opdrachten kinne de 
learlingen alle kennis en kunde ynsette dy’t se yn 
it projekt opdien hawwe. De ferskillende grutte 
opdrachten kinne oanslute by de ferskillende talinten 
fan de learlingen. De grutte opdrachten binne te finen 
yn de ‘Redbad-boks’ en op de webside:
 1. De Redbad-rapbattle – learlingen skriuwe in   
  rapbattle tusken twa persoanen út de tiid fan  
  Redbad en fiere dy rapbattle út.
 2. In dei út it libben – learlingen spylje in sêne nei  
  oer it libben fan selskeazen personaazjes út de  
  tiid fan Redbad.
 3. Redbad-kwartet – learlingen meitsje en spylje in  
  kwartetspul oer de tema’s dy’t oan bod west   
  hawwe.
 4. Terpelânskip – learlingen bouwe it Fryske   
  lânskip út de tiid fan Redbad nei.

Dit projekt lient him hiel goed om oan ’e ein ôf te 
sluten mei in presintaasje en tentoanstelling dêr’t 
de learlingen sjen litte kinne wat sy allegear leard 
hawwe.

Fan 5 septimber 2026 oant 7 febrewaris 2027 is yn it 
Fries Museum yn Ljouwert de grutte tentoanstelling 
‘Redbad, de legendarische koning’ te sjen. De 
útstjoeringen fan Tsjil Tsjekt en de materialen fan 
de ‘Redbad-boks’ binne makke yn it ramt fan dizze 
bysûndere tentoanstelling en yn gearwurking mei 
it Fries Museum. It Fries Museum ûntfangt ek 
skoalgroepen.

Mei dit projekt wurkje jim op in ynspirearjende 
manier oan alle 5 domeinen fan de Kearndoelen foar 
Fryske taal en kultuer dy’t yn 2026 fêststeld binne:
 1. Rike learomjouwing – mei de moaie materialen  
  út de ‘Redbad-boks’
 2. Taal leare en brûke – troch de Fryske   
  útsjoeringen en mei de ferskillende opdrachten
 3. Taalbewustwêzen – troch it petear oer en it   
  fergelykjen fan talen doe en no 
 4. Taalekspresje – troch de Grutte Opdrachten
 5. Kultuerbewustwêzen – troch it learen oer kening  
  Redbad en Fryslân troch de tiid

Mei it projekt ‘Redbad, de Fryske kening’ kinne alle 
learlingen wurkje oan harren Fryske taalûntwikkeling.

Redbad - De Fryske kening
Hantlieding FR

Wat moai dat jim mei it projekt ‘Redbad, de Fryske kening’ oan ’e slach sille. Yn dizze hantlieding 
fine jim de opset fan it projekt en per útstjoering in oersjoch fan de ynhâld fan de lessen.



Per les 

Opdrachtkaart 1: 
De Fryske kening

A. Yn petear 
By opdracht A geane de learlingen mei-inoar yn 
petear oan ’e hân fan fragen en opdrachten. De 
fragen hawwe net ta doel om in goed antwurd te 
finen, mar dat de learlingen neitinke en yn petear 
geane oer it ûnderwerp fan de útstjoering. 

By dizze útstjoering giet it oer: ‘It Keninkryk Fryslân’. 
De learlingen besjogge hoe grut oft it Fryske ryk wie 
en prate oer it gebiet en oer it lânskip oan ’e hân 
fan opdrachtkaartsjes. De opdrachtkaartsjes en de 
nedige lânkaarten binne te finen yn ’e ‘Redbad-boks’ 
en as pdf op de webside.

Belangryk yn in petear mei filosofyske fragen: jou de 
bern tinktiid. Lit se opinoar reagearje. Freegje troch 
nei it argumint achter it antwurd. Bliuw net hingjen yn 
persoanlike antwurden. Jou sels gjin miening. Besef 
dat der gjin goed of fout antwurd is. 

Fragen om troch te freegjen binne bygelyks:
 • Kinst dat útlizze? Wat bedoelst mei..?  
  Is dit watst sizze wolst: ...?
 • Wêrom tinkst dat? Kinst dat oantoane?  
  Kinst in foarbyld jaan?
 • Is dat altyd sa? Wa tinkt wat oars? Kin it   
  tsjinoerstelde wier wêze? Stel dy foar dat…  
  Wat as …?
 • Jildt dat dan ek foar …? Betsjut dat…? Ja en …?  
  Wa kin dêr op trochgean?
 
As in stelling of fraach foldwaande bepraat is, freegje 
dan: Hoe gie it petear? Bist wizer wurden? Tinkst no 
oars? Wat wie dyn ynbring? Jou in gearfetting fan de 
antwurden en slút it petear ôf.
 

B. Doe en no
Learlingen besjogge de hichtekaart fan Nederlân en 
geane op syk nei antwurden op fragen by de kaart. 
De link nei de hichtekaart fan Nederlân is te finen op 
de webside.

C. Undersyk
Learlingen sille as lieders fan in stikje fan Fryslân in 
pitch hâlde foar kening Redbad. Se kieze in doel en 
wolle de kening oertsjûgje dat sy it bêste plan hawwe 
foar it Keninkryk Fryslân. Se riede de pitch ta oan 
’e hân fan helpfragen en presintearje de pitch. De 
helpfragen binne te finen yn in pdf op de webside.

Besjoch útstjoering 1 fan ‘Tsjil Tsjekt – Redbad, de Fryske kening’.

Redbad

C. Undersyk
It jier is ± 700. Redbad is kening fan de Friezen. 

Fryslân bestiet út ferskate gebieten mei elk har 

eigen baas of kening. Dêrom moat Redbad goed 

oerlizze en ôfspraken meitsje mei dy lieders, 

sadat se mei-inoar it lân bestjoere kinne. Kening 

Redbad hat jim advys nedich. Wat sil hy as earste 

oanpakke? Kening Redbad wol dat Fryslân sterker 

wurdt, feiliger wurdt, mear hannel krijt en mear lân 

feroveret.
Dyn groepke is de baas oer ien fan de gebieten 

fan Fryslân. Redbad komt by jim op besite en jim 

moatte him oertsjûgje om jim plannen út te fieren.

Stap 1: Kies ien of meardere doel(en)

 • Wy wolle dat Fryslân sterker wurdt.

 • Wy wolle dat Fryslân feiliger wurdt.

 • Wy wolle dat Fryslân mear hannel krijt. 

 • Wy wolle mear lân feroverje.

Stap 2: Betink in plan

Tink nei oer in strategy. Hoe kinne jim it bêste jim 

doel helje? Jim moatte dan fansels al wat witte oer 

de tiid fan Redbad. De helpfragen kinne jim op wei 

helpe. Se binne te finen op de webside 

www.keningredbad.frl.   

Brûk de kaart fan opdracht 1A om sjen te litten wat 

jim wêr dwaan wolle.
Stap 3: In pitch oan kening Redbad 

Jim krije 5 minuten om jim plan te presintearjen. 

Besykje Redbad te oertsjûgjen. 

Ferwurkje yn de pitch de folgjende punten:

 1. It doel of de doelen dy’t jim keazen hawwe.

 2. It plan dat jimme betocht hawwe.

 3. Lit op de kaart sjen wêr’t it bart.

 4. Fertel wêrom’t jim plan it bêste is.

1.3

A. Yn petear 

Nedich: de histoaryske kaart fan it Keninkryk 

Fryslân (1.3), it wurkblêd mei de kaart fan Fryslân 

no (1.2) en de opdrachtkaartsjes (1.6)

Besjoch yn twatallen de histoaryske kaart fan it 

Keninkryk Fryslân. Pak it wurkblêd derby mei de 

hjoeddeistige kaart fan Nederlân en (in part fan) 

Dútslân. 

Pak om bar in opdrachtkaartsje. Op alle kaartsjes 

steane twa opdrachten. Ien opdracht om op de 

kaart yn te foljen en in praatopdracht. 

Der binne opdrachten by dy't net ien goed antwurd 

hawwe. It giet dan net om goed of fout. It giet om it 

neitinken en it petear. Miskien bist it net mei-inoar 

iens. Dat kin en dat mei. Fragen om te stellen oer in 

antwurd binne bygelyks: 

 • Kinst dat útlizze? Wat bedoelst mei..?  

 • Wêrom tinkst dat? Kinst dat oantoane? Kinst  

  in foarbyld jaan? 

 • Is dat altyd sa? Kin it tsjinoerstelde wier   

  wêze? Stel dy foar dat… Wat as …? 

 • Jildt dat dan ek foar …? Betsjut dat…? 

B. Doe en no
Nedich: de hichtekaart fan Nederlân

Iepenje de kaart en besjoch dy ris goed. In link nei 

de hichtekaart is te finen op www.keningredbad.frl. 

Rjochts op de kaart stiet de hichte yn NAP. 

 1. Sykje op wat NAP betsjut. Wêrom is NAP   

  ynfierd yn Nederlân?

 2. Sykje út wannear’t de seediken yn Fryslân   

  boud binne. Wêrom bouden de Friezen earst  

  terpen en letter pas seediken? 

  Hoe heech binne de seediken yn Fryslân?   

  Sykje it antwurd op de hichtekaart.

 3. Soesto yn de tiid fan Redbad leaver op in terp  

  wenje of op it lege lân? Lis út wêrom.

 4. De heechste terp fan Fryslân is dy fan

  Hegebeintum. Sykje mar ris op, op 

  de hichtekaart. Hoe heech is de terp fan   

  Hegebeintum?

 5. Wat is it heechste punt yn dyn doarp/stêd? 

 6. Hoe heech is it lân om dyn hûs hinne? Wiest   

  dêr feilich west yn de tiid fan kening Redbad?

Opdrachtkaart 1 
 De Fryske kening 

Jim komme mear te witten oer hoe’t Fryslân derút seach yn de tiid fan kening Redbad.

Besjoch ôflevering 1 fan Tsjil Tsjekt - 'Redbad, de Fryske kening'

1.6

Guon lannen en groepen minsken ferwize nei de skiednis om oanspraak te meitsjen op in gebiet. Tsjintwurdich spilet dat bygelyks by konflikten yn Oekraïne en it Midden-Easten.
 

Praat mei-inoar oer de folgjende fraach:
Fynsto dat in lân in gebiet weromfreegje mei omdat it dêr lang lyn de baas wie? Wêrom wol of wêrom net?

1.6

It Fryske gebiet wie folle grutter as 

it no is. Kleurje it Fryslân fan no yn 

mei blau en kleurje it Fryske gebiet 

yn de tiid fan kening Redbad read.



Opdrachtkaart 2: 
It Fryske ryk ûnder druk

A. Yn petear 
In petear oer: ‘Wat is in goed plak om te wenjen?’ 
De fraach wurdt bepaald troch it goaien fan in 
dobbelstien. It oantal eagen dat goaid wurdt, stiet 
foar it nûmer fan de fraach op de petearposter. 
Tips foar in petear mei filosofyske fragen steane yn 
dizze hantlieding by opdracht A fan kaart 1. It oantal 
fragen kin bepaald wurde troch de learkrêft. De 
poster is te finen yn ’e ‘Redbad-boks’ en as pdf op de 
webside.

B. Doe en no
De learlingen ferdjipje harren yn de terpehûn Oda. Se 
lêze in oantal nijsberjochten dy’t Omrop Fryslân troch 
de tiid oer Oda publisearre hat. Se meitsje in oantal 
opdrachten wêrby’t se de nijsberjochten nedich 
hawwe en kritysk besjogge. De opdrachten steane 
op de opdrachtkaart yn ’e ‘Redbad-boks’ en de links 
nei de nijsberjochten steane op de webside.

C. Undersyk 
De learlingen besjogge in animaasje oer de 
migraasjestreamen nei en út Fryslân yn de iere 
midsiuwen. Se ûndersykje hoe’t it mei de migraasje 
fan en nei harren wenplak is. Dêrfoar hâlde se 
ynterviews mei buertbewenners. De resultaten 
ferwurkje se yn in eigen migraasjekaart. De 
animaasje oer de migraasjestreamen en foarbylden 
fan ynterviewfragen binne te finen op de website.

••••••••••••••••••••••••••••••• ••••••••••••••••••••••••••••••• ••••••••

Opdrachtkaart 3: 
De Fryske see

A. Yn petear  
In petear oer: ‘de Fryske hannel yn de iere midsiuwen’. 
De fragen steane op kaartsjes yn ’e foarm fan 
sceatta’s, dat binne Fryske munten út de tiid fan 
Redbad. It petear kin yn groepkes of klassikaal. Guon 
fragen freegje nei foarkennis fan learlingen en oaren 
hawwe in filosofyske ynstek. Tips foar in petear oer 
filosofyske fragen steane by opdracht A fan kaart 1. 
De sceatta-fragekaartsjes binne te finen yn ’e ‘Redbad-
boks’ en as pdf op de webside.

B. Doe en no
De learlingen fergelykje de talen dêr’t de Fryske 
keaplju yn de tiid fan Redbad mei te krijen hiene. 
Se sjogge nei oerienkomsten en ferskillen en spylje 
in koarte hannelssituaasje nei. In ynfolblêd oer de 
ferskillende talen is te finen op de opdrachtkaart yn 
’e ‘Redbad-boks’.

C. Undersyk 
De learlingen dogge yn fjouwer groepen ûndersyk 
nei fjouwer ferskillende aspekten fan de Fryske 
hannel yn de iere midsiuwen. De ynformaasje dy’t 
de groepen fûn hawwe wurdt sammele op ien grutte 
oersjochskaart. De opdrachtkaarten foar de fjouwer 
groepen en de grutte oersjochskaart binne te finen 
yn de ‘Redbad-boks’ en op de webside.

Redbad

C. Undersyk
Jim besjogge de migraasjestreamen nei en út 

Fryslân troch de tiid hinne en ûndersykje de 

migraasje yn eigen omjouwing.

Nedich: Animaasje fan migraasjestreamen (op 

de webside), papier en pinne, in kaartsje fan jim 

doarp/stêd/wyk (bgl. fan GoogleMaps)

Besjoch mei-inoar de animaasje oer migraasje yn 

Fryslân. Wêr binne de Friezen troch de tiid allegear 

wei kommen? Bepraat eventueel de fraach: as 

minsken earne oars weikommen binne, binne it 

dan wol Friezen?Jim geane op ûndersyk út nei migraasje yn jim 

eigen omjouwing en sille in migraasjekaart meitsje 

foar jim wenplak. Jim sille dêrfoar minsken yn 'e 

buert koart ynterviewe. 
Betink yn ferskillende groepkes in oantal fragen. 

Sammelje de fragen fan alle groepkes en meitsje 

dêr ien fragelistje fan dat jim allegear brûke kinne. 

 
Gean op 'en paad en stel de fragen oan minsken 

dy't by jim yn 'e buert wenje. It is handich om ôf te 

praten wa't wêrhinne giet om de fragen te stellen, 

sadat safolle mooglik ynterviews dien wurde en 

minsken net twa kear ynterviewd wurde.

Nei de ynterviews:
Sammelje de antwurden. Printsje in kaartsje fan 

jim wenplak, bgl. in screenshot fan Google Maps. 

Tekenje in sirkel op jim wenplak en skriuw dêr it 

oantal minsken yn dat al it hiele libben yn it plak 

wennet. 
Tekenje mei pylken op it kaartsje wêr’t de oare 

minsken weikomme: noard, east, súd of west. 

Skriuw de oantallen yn de pylken. Skriuw eventueel 

de plaknammen derby. 

 

Bepraat mei-inoar: 
 • Wat komt faker foar: minsken dy’t harren hiele  

  libben al yn it plak wenje of minsken dy’t nei it  

  plak ta ferhuze binne? 

 • Watfoar reden wurdt it meast neamd om yn it  

  wenplak te bliuwen?

 • Watfoar reden wurdt it meast neamd om nei it  

  plak ta te kommen?

 • Fan de minsken dy’t hjirhinne kommen binne:  

  Wêr komme se wei? Komme se fan 

  ferskillende plakken of is der in gebiet dêr’t   

  dúdlik de measte minsken weikomme?

 • Hiene jim de útkomsten fan it ûndersyk  
 

  ferwachte?
 • Yn de animaasje hawwe jim sjoen dat de   

  Friezen fan no troch de tiid hinne oeral en   

  nergens weikommen binne. Jildt dat ek foar de  

  minsken yn jim wenplak yn de tiid fan no?

FerfolchMiskien hawwe de jim wol bysûndere ferhalen 

heard fan guon minsken dy't jim ynterviewd 

hawwe. Fertel dy ferhalen oan elkoar of skriuw se 

op en meitsje der in boekje fan. 

Redbad

A. Yn petear 

Jim geane yn petear 

oer wat in goed plak 

is om te wenjen en 

wat net.

Nedich: de 

petearposter, in 

dobbelstien

Meitsje groepkes fan trije of fjouwer learlingen. 

Alle groepkes krije in petearposter mei seis fragen. 

Goai mei in dobbelstien. It oantal eagen dat jim 

goaie is it nûmer fan de fraach dy't jim beprate 

sille. 

Lês de fraach en praat deroer. Dejinge dy’t de 

dobbelstien goait, mei earst antwurd jaan. Oaren 

meie dêrnei fragen stelle by it antwurd. Op de 

poster steane fragen dy't net ien goed antwurd 

hawwe. It giet by dy fragen net om goed of fout. It 

giet om it neitinken en it petear. Miskien binne jim 

it net mei-inoar iens. Dat kin en dat mei. Fragen om 

te stellen oer in antwurd binne bygelyks: 

 • Kinst dat útlizze? Wat bedoelst mei..?  

 • Wêrom tinkst dat? Kinst dat oantoane? Kinst  

  in foarbyld jaan? 

 • Is dat altyd sa? Kin it tsjinoerstelde wier   

  wêze? Stel dy foar dat… Wat as …?

 • Jildt dat dan ek foar …? Betsjut dat…?  

B. Doe en no
Jim komme mear te witten oer de terpehûn Oda 

troch in oantal nijsberjochten te ûndersykjen.

Nedich: de nijsberjochten fan Omrop Fryslân oer 

Oda, fellen papier

Yn ôflevering 2 fan 'Redbad, de Fryske kening' 

sjochst de terpehûn Oda. It skelet fan Oda is in 

hiel skoft lyn al opgroeven yn 'e buert fan Ferwert. 

It is noch folle langer lyn dat Oda dêr omdraafde. 

Wurkje yn groepkes fan ûngefear trije learlingen. 

Gean nei www.keningredbad.frl en iepenje de 

nijsberjochten oer Oda. Fan guon nijsberjochten 

kinst de taal kieze troch rjochtsboppe op it flachje 

te klikken.

Lês mei-inoar de teksten. 

Meitsje de folgjende opdrachten:

 • Meitsje in tiidline fan alles wat jim witte fan   

  Oda. Miskien witte jim noch wol mear fan  

  Oda as yn de nijsberjochten stiet: jim meie   

  alles wat jim witte brûke.

 • Skriuw yn 'e midden fan in grut fel papier 

  'Hûnen yn de tiid fan Redbad'. Skriuw 

  dêromhinne alles wat jim no witte fan dy 

  hûnen. Miskien witte jim noch wol mear fan   

  hûnen yn 'e iere midsiuwen as dat yn 'e teksten  

  stiet: jim meie alles opskriuwe wat jim witte.

 

Opdrachtkaart 2
 It Fryske ryk ûnder druk

 • Tekenje twa sirkels op in grut fel papier en lit  

  se yn 'e midden oerelkoar hinne rinne. Tink   

  nei oer oerienkomsten en ferskillen tusken  

  hûnen doe en hûnen no. Skriuw oer wat   

  spesjaal heart by hûnen fan doe yn de linker   

  sirkel en oer wat spesjaal heart by hûnen fan 

  no yn de rjochter sirkel. Skriuw de    

  oerienkomsten yn it midden, yn it oerlaapjende  

  diel fan de sirkels. 

 • Watfoar fragen komme der noch by jim op nei't 

  jim de nijsberjochten lêzen hawwe, wêr binne  

  jim noch benijd nei of wat fine jim noch net   

  dúdlik? Skriuw de fragen op. 

Jim komme mear te witten oer it libben yn Fryslân yn 'e tiid fan Redbad en fergelykje dat mei hoe't it no is.

Besjoch ôflevering 2 fan Tsjil Tsjekt - 'Redbad, de Fryske kening'. 

doe       itselde       no

2.4

1. 
Wat hawwe minsken nedich om goed libje te kinnen?
Asto ferhúzje moatst of woest, wat soe der dan seker 

op dyn nije wenplak wêze moatte om dy 
gelokkich te meitsjen?

2. 
Wat soesto dwaan as it op it plak dêr’tsto no 

wennest gefaarlik wurdt?
Is der in ferskil tusken gefaar fan de natuer en 

gefaar fan minsken?

3. 
Yn watfoar tiid wiene minsken better yn it oerlibjen 

ûnder drege omstannichheden: yn de tiid fan Redbad of no? 
Wêrom tinkst dat?

4. 
Troch de tiid binne minsken altyd ferhuze fan lân nei lân, 

fan gebiet nei gebiet. Wat binne redenen foar minsken om 
te ferhúzjen nei oare gebieten?

5. 
Hawwe de minsken yn Fryslân yn de tiid fan 

Redbad harren oanpast oan de natuer of hawwe se 
de natuer oanpast oan de minsken?

En hoe is dat yn dizze tiid?

6. 
Wat soe in reden wêze kinne wêrom’t minsken yn 

Fryslân wenje wolle soene yn de tiid fan no?
Wat soe in reden wêze kinne om yn dizze tiid net yn 

Fryslân wenje te wollen?

Redbad

3.5

De Fryske hannel yn de tiid fan Redbad 

2. De hannelsprodukten

 
  Jim sille útsykje yn watfoar produkten der 

  hannele waard en wêr’t de produkten weikamen. 

 
1. Sykje op ynternet nei ynformaasje, brûk dizze  

 sykfraach: Wêr hannelen de Friezen yn de iere 

 midsiuwen yn? (Waar handelden de Friezen in de   

 vroege middeleeuwen in?)

2. Meitsje per gebiet in listje fan produkten. Kenst in   

 produkt net, sykje dan op wat it is en skriuw dat derby,  

 kinst ek in tekening meitsje fan it produkt of  
 

 ôfbyldingen printsje en derby plakke. 

3. Plak de listjes op it goede plak op de grutte kaart. 

4. Hokker produkten soene jim sels it meast nijsgjirrich  

	 fine	om	yn	te	hanneljen	en	wêrom?

Stel dy in groep reizgjende keaplju foar. Se komme 

mei harren hannel yn in frjemde stêd oan en wolle 

harren guod dêr ferkeapje, mar se prate de taal fan 

dy stêd net. Hoe soe dat gean? 

Spylje sa'n hannelspetearke nei yn in twa- of 

trijetal. Kies allegear in oare taal. Oefenje koart 

even mei it útsprekken fan de wurden yn it skema. 

Besykje mei dy wurden en mei hannen en fuotten 

út te lizzen wat jim ferhannelje wolle en wat it 

kostet. 
Praat dêrnei oer de folgjende fragen: 

 • Ast de wurden lûdop útsprekst, lykje se wol op  

  elkoar. Hoe soe it kinne dat de wurden sa   

  opinoar lykje? Wat seit dat oer de kontakten   

  dy’t de Friezen eartiids hiene? 

 • Wat fine jim it moaiste wurd út de âlde talen en  

  wêrom? 

C. Undersyk
Nedich: opdrachtkaarten, grutte oersjochkaart, 

materialen foar de útfiering fan de ferskillende 

opdrachten
Meitsje fjouwer groepen. Jim sille yn dy groepkes 

mear ûntdekke oer de Fryske hannel en sille dat 

oan elkoar presintearje. Alle groepkes krije in eigen 

opdrachtkaart oer in ûnderwerp. 

De resultaten fan de opdrachtkaarten wurde 

sammele op ien grutte kaart. Dy kaart jout in 

oersjoch fan ynformaasje oer de Fryske hannel yn 

de tiid fan Redbad.Jim groepke fertelt oan de oare groepkes wat jim 

ûndersocht en ûntdekt hawwe. Sa krijt elkenien in 

folslein byld fan de Fryske hannel fan eartiids. 

Praat mei-inoar nei oer de opdracht: Hoe gong it 

wurkjen yn de groepkes? Wat wisten jim noch net 

oer de Fryske hannel yn de tiid fan Redbad en no 

wol?

3.5

De Fryske hannel yn de tiid fan Redbad 

4. De skippen

 
  Jim sille útsykje op watfoar skippen de Friezen 

  harren hannelsreizen makken. 

 
1. Sykje op ynternet nei ynformaasje, brûk dizze 

 
sykfraach: watfoar hannelsskippen brûkten de 

 
Friezen yn ‘e iere midsiuwen? (Wat voor  

 
 

 
handelsschepen gebruikten de Friezen in de vroege  

 
middeleeuwen?). 

2. Helje út de teksten de meast wichtige kenmerken fan  

 
de skippen en skriuw dy op. As derby stiet wêrom’t in  

 
kenmerk fan in skip sa is, skriuw dat der dan ek by. 

3. Tekenje, mei help fan de ynformaasje dy’t jim fûn   

 
hawwe, de skippen. 

4. Plak de tekeningen by of op de kaart. 

5.	 Soesto	sels	yn	sa’n	skip	in	fiere	reis	doarre	te	meitsjen?		

 
Wêrom wol of net?  

3.6

Redbad

A. Yn petear 

Nedich: Sceatta's mei fragen

Pak om bar in sceatta en lês de fraach op de 

achterkant. Praat mei-inoar oer de fraach.

Guon fragen hawwe net in goed of in fout antwurd. 

Dat binne fragen dy’t dy oan it tinken sette. Fragen 

dêr’tst mei-inoar oer prate kinst, miskien wol 

sûnder ien antwurd te finen. Fragen dêr’t miskien 

meardere antwurden op te jaan binne. Dat neame 

wy ek wol ‘filosofyske fragen’. It giet om it neitinken 

en it petear. Miskien bist it net mei-inoar iens. Dat 

kin en dat mei. Fragen om te stellen oer in antwurd 

binne bygelyks: 

 • Kinst dat útlizze? Wat bedoelst mei..?  

 • Wêrom tinkst dat? Kinst dat oantoane? Kinst in 

  foarbyld jaan? 

 • Is dat altyd sa? Kin it tsjinoerstelde wier wêze?  

  Stel dy foar dat… Wat as …? 

 • Jildt dat dan ek foar …? Betsjut dat…?

 

B. Doe en no
Fryske keaplju reizgen de wrâld oer mei harren 

hannel. Ast hannelje wolst, moatst fansels 

ôfspraken meitsje mei minsken dy't oare talen 

prate. 

Jim fergelykje de talen dêr't de Fryske keaplju 

mei te krijen hiene yn harren wurk yn ferskillende 

lannen en fergelykje dy ek mei de talen fan no.  

Opdrachtkaart 3
De Fryske see Hjirûnder stiet in oersjoch fan wurden út de 

ferskillende talen dy’t mei de hannel te krijen 

hawwe. Kinne jim it Fryske en it Nederlânske wurd 

derby sette? It kin helpe om in wurd lûdop út te 

sprekken om derachter te kommen watfoar wurd 

it is. 
Tip: meitsje gebrûk fan Frysker.nl foar de goede 

Fryske stavering. 

Jim komme mear te witten oer de Fryske hannel yn de tiid fan Redbad. 

Besjoch ôflevering 3 fan Tsjil Tsjekt - 'Redbad, de Fryske kening'.

Aldfrysk Aldingelsk AldNoarsk Aldheechdútsk Frysk Nederlânsk

skip
scip

skip
scif

häfn
haefen höfn

habana

tsiis
cēse

kēsi
chāsi

būter
butere býtr

butera

brād
brēad

brauð brōt

wull
wull

ull
wolla

sāt
sālt

salt
salz

marketh mearc markaðr markat

pris
prīs

prís
prīs

kōpmann cēapmann kaupmaðr koufmann

Oer de letters:  

• As der in streepke op in letter stiet, sa as by de ū, ā, ī of ō, dan wurdt bedoeld dat it in lange klank is. 

 Pas yn de 19e iuw waard dat yn it Frysk in dakje (^).  

• De letter ð liket wol wat op in ‘d’, mar it is in ‘eth’ (sprek út as ‘ed’). Sprekst it út as ‘th’ sa as yn de Ingelske wurden ‘this’ of ‘feather’.  

 Dizze letter wurdt no allinne noch yn it Yslânsk brûkt.

Mei hokker 

gebieten waard 

yn de tiid fan Redbad 

hannele en wat binne de 

hannelsgebieten fan no?

 

Wat makket dat it no oars 

is as doe?

3.4

Hoe soe it komme 

dat de Friezen sa goed 

wiene op see?

3.4

Besjoch útstjoering 2 fan ‘Tsjil Tsjekt – Redbad, de Fryske kening’. 

Besjoch útstjoering 3 fan ‘Tsjil Tsjekt – Redbad, de Fryske kening’.



Opdrachtkaart 4: 
Himel of Walhalla?

A. Yn petear 
In petear oer: ‘feroarjende ferhalen’. De learlingen 
dogge in flústerspultsje en tinke dêrnei yn groepkes 
nei oer perspektiven yn ferhalen en tradysjes en 
hoe’t dy feroarje kinne troch de tiid. Yn it petear giet 
it net om goed of fout: it giet om it petear, mieningen 
kinne ferskille en feroarje. Tips foar in petear mei 
filosofyske fragen steane by opdracht A fan kaart 1. 
It flústerferhaal en de tinkfragen binne te finen yn ’e 
‘Redbad-boks’ en as pdf op de webside.

B. Doe en no
De learlingen meitsje in tiidline dêr’t ferskillende 
religys mei in oantal kenmerken in plak op krije 
en prate oer wat se fûn hawwe. Foarbylden fan 
religys om op de tiidline te setten en fragen oer 
de kenmerken steane op de opdrachtkaart yn ’e 
‘Redbad-boks’ en op de webside. 

C. Undersyk
De learlingen dogge ûndersyk nei bekende tradysjes 
en feestdagen fan no. Se betinke in nije feestdei 
of tradysje wêryn’t se ferskillende kenmerken fan 
besteande tradysjes en feestdagen kombinearje 
meie en dy’t past by dizze tiid.

Grutte opdrachten
De beskriuwing fan de grutte opdrachten is te finen 
op de ‘Grutte Opdracht’-kaart yn de ‘Redbad-boks’ en 
op de webside.

Ekstra
Yn it ramt fan dit projekt en yn gearwurking 
mei wittenskippers, argeologen en musea hat 
Mythemakers de game ‘Mythwatch – Age of Redbad’ 
ûntwikkele. Yn dit historyske rollespul krûpe de 
spilers yn ‘e hûd fan ferskillende personaazjes yn it 
Frisia fan de iere midsiuwen. 

Meer informatie: 
mythemakers.nl/mythwatch en mythwatch.nl

Besjoch útstjoering 4 fan ‘Tsjil Tsjekt – Redbad, de Fryske kening’.

Redbad

C. Undersykje
Yn de ôfleveringen hawwe jim in byld krije kinnen 

fan it leauwen en de tradysjes út de tiid fan 

Redbad. Yn de rin fan de iuwen is der in protte 

feroare op dat gebiet, mar dochs binne der yn 

ús deistige libben ek in hiel soad oerbliuwsels út 

dy tiid. Sa binne de dagen fan de wike bygelyks 

ferneamd nei Germaanske en Romeinske goaden.

Miskien kinne jim (op basis fan wat jimme no witte) 

wol betinke nei wa’t ‘Woansdei’ ferneamd is?

Opdracht 1De feestdagen dy’t wy kenne, binne faak ek boud 

op âlde tradysjes. Foar dizze opdracht dogge jim 

ûndersyk nei ferskillende bekende feestdagen. Wêr 

komt it wei? Hokker gebrûken hearre derby? Fiere 

wy it hjoed-de-dei noch altyd op deselde manier? 

Ferdiel jim klasse yn groepkes; alle groepkes kieze 

in oare feestdei om te ûndersykjen. Bygelyks: 

falentynsdei, kryst, karnaval, Peaske, Sint Marten, 

etc. Ferwurkje alle ynformaasje op ien grut fel 

(bgl. A2-formaat) as in soarte fan lapbook of 

muorrekrante.

Opdracht 2Om minsken te bekearen ta in oar leauwen, 

brûkte men somtiden symboalen út ferskate 

religys trochinoar. Dat sjogge we bygelyks op it 

museumstik út ôflevering 4: in byldsje fan Christus, 

mar dan op Wodens troan mei dêromhinne de twa 

raven dy’t by Woden hearre. 

Bepraat mei-inoar wat in nije feestdei wêze kinne 

soe, dy’t twa (of mear) religys byinoar bringt. Hoe 

wurdt it feest fierd? Wat dogge en ite minsken op 

dy dei? Kinne jim der ek in passend symboal by 

betinke?

 

Redbad

• Kristendom • Sikhisme

• Joadedom  • Germaanske religy 

• Boeddhisme  • âld-Grykske religy 

• Hindoeïsme  • âld-Egyptyske religy 

• Jaïnisme  • Islam

Tinkfragen
1. Der binne ferskate ferzjes fan it ferhaal oer de doop. Guon sizze  

 dat Redbad de doop wegere om’t hy syn foarâlden net tsjinkomme  

 soe yn de himel; oaren sizze dat hy nea fan doel west hat om him  

 dope te litten, mar dat hy it spultsje meispile om sjen te litten dat  

 de Friezen net te bekearen wienen.  Wat tinke jim, soe it ferhaal troch Friezen en Franken op deselde 

manier ferteld wêze? Wêrom wol of net? Hokker ferzje soe troch de 

Friezen ferteld wurde en hokker troch de Franken?
-----------------------------------------------------------------------------------------------------------------

2. ‘Grutte’ of wichtige persoanen út de skiednis en fan no kinne sjoen  

 wurde as helden, mar ek as skurken. It kin foar elkenien oars wêze  

 hoe’tst nei ien sjochst. 
Hoe kin dat neffens jim? Kinne jim betinke hoe’t minsken de figueren 

hjirûnder sawol as held en as skurk sjen kinne? 
• Robin Hood • in hacker • Columbus • de wolf • Grutte Pier  

• Maarten Luther • Nelson Mandela • Mata Hari • Redbad
-----------------------------------------------------------------------------------------------------------------

3. Ferhalen feroarje, perspektiven feroarje en ek tradysjes feroarje. In  

 protte tradysjes dy’t wy no hawwe, komme út it ferline en binne  

 troch de jierren feroare.
Kinne jim in pear Nederlânske tradysjes betinke? Bepraat mei-inoar: 

Wêrom hâlde minsken fêst oan tradysjes? Is it goed dat tradysjes 

feroarje? Wa bepaalt oft in tradysje bewarre bliuwt of ferdwynt?

A. Yn petear 

Nedich: Kaart 4.4

It ferhaal oer de doop fan Redbad is in leginde: 

net ien wit oft it wier bard is. Legindes binne 

nammentlik folksferhalen, ferhalen dy’t 

mûnling trochjûn binne en pas (folle) letter 

opskreaun binne. Hoe’t ferhalen dêrtroch maklik 

feroarje kinne, ûntdekke jim yn ûndersteande 

‘flústeropdracht’.

De opdracht

Ien flústeret in ferhaal troch oan in klassegenoat, 

dy’t it wer trochflústeret oan de folgjende. Brûk 

bygelyks de leginde fan Sint Joris en de draak, op 

kaart 4.4. As elkenien it ferhaal heard hat, mei de 

lêste learling fertelle hoe’t it ferhaal gie. Bepraat 

dêrnei de folgjende fragen:

 • Yn hoefier komt it ferhaal fan de lêste learling  

  oerien mei it oarspronklike ferhaal? 

 • Wat is der miskien wol feroare? 

 • Wat tinke jim, yn hoefier soe de leginde   

  oer de doop fan Redbad oerien komme mei de  

  werklikheid?

Ferfolchopdracht

Op de oare side fan kaart 4.4 fine jim trije 

Tinkfragen, dêr’t jim yn groepkes oer yn petear kinne. 

Kies ien fan de fragen fan de kaart, lês de fraach 

goed en sykje eventueel ekstra ynformaasje op 

ynternet. Binne jim útpraat? Kies dan in oare fraach.

B. Doe en no
Yn de ôflevering wurdt ferteld wêrom’t Redbad 

him – neffens de leginde – net dope litte wol troch 

Willibrord. Dat hat te krijen mei wat de Germanen 

leauden oer it libben nei de dea: foar harren wie 

Walhalla wat oars as de himel út it kristendom.

Troch de iuwen hinne hawwe minsken op hiel 

ferskillende wizen tocht oer de dea en wat dêrnei 

komt. Guon religys besteane al tûzenen jierren, 

oare binne folle jonger of besteane just hielendal 

net mear.

Opdrachtkaart 4
Himel of Walhalla? De opdracht

Besykje mei de klasse in grutte tiidline te meitsjen 

fan ûndersteande religys, troch op te sykjen yn 

hokker tiid oft de religys ûngefear ûntstien binne. 

Hoe’t jim de tiidline foarmjouwe, betinke jim mei de 

learkrêft. 

Skriuw by de tiidline ek in oantal wichtige 

skaaimerken op fan de ferskillende religys:

 • Bestiet de religy noch? 

 • Wêr komt/kaam it it meast foar? 

 • Leauwe of leauden se bygelyks yn 1 of   

  meardere goaden? 

 • Wat tinke of tochten se dat der mei ús bart nei  

  de dea? 

 • Heart der in symboal by?

As jim de tiidline klear hawwe, bepraat dan 

mei-inoar wat jim fûn hawwe. Wat falt jim op? 

Soest sizze kinne dat men no oars yn it leauwen 

stiet as eartiids? Kinst dat ferklearje?

Jim komme mear te witten oer it ûntstean fan tradysjes en legindes. 

Besjoch ôflevering 4 fan Tsjil Tsjekt - 'Redbad, de Fryske kening'.

4.4

De leginde fan Joris en de draak

Der wie ris in draak dy’t ticht by de stêd Silena wenne. 

De minsken wiene bang, want de draak frege alle dagen om 

iten. De draak frege hieltyd mear, oan’t hy sels allinne noch 

mar minsken ite woe. De bewenners fan de stêd wiene sa 

bang dat se alle dagen in minsk offeren. 

Op in dei foel it lot op de prinsesse en de kening koe it 

folk net tsjinhâlde. Krekt doe kaam ridder Joris foarby. 

Hy besleat om tsjin de draak te fjochtsjen, as de minsken 

út de stêd harren allegear dope litte soenen. Dat diene se 

en sa gie Joris de striid oan mei de draak. Hy fersloech him 

en rêde sa de prinsesse en de stêd. 

